
Balɗe ɗiɗi caggal mum, kuurtungu waɗi ley ngalluure 
wiyeteende Kaana ley leydi Galili. Inna Iisaa ana 
tawanoo ton. Iisaa e taalibaaɓe mum duu noddaama 
ngara kawra e kuurtungu oo.



Nde peguujam maɓɓe timmunoo ndee, inna Iisaa 
wii: —Ɓe ngalaa peguujam. Inniiko wii gollooɓe ɓee: 
—Ko o yamiri on fuu, ngaɗon. 



Iisaa wii ɓe: —Kebbinee pakaaje ɗee 
ndiyam. Ɓe kebbini ɗe faa ɗe keewi.
O wii ɓe: —Jooni kaa, ɲeɗee naɓanee 
hooreejo kuurtungu oo. Ɓe naɓi.



Nde hooreejo oo meeɗunoo ndiyam mbaylitaaɗam 
peguujam ɗam ndee, annditaali to ɗam ittaa. Kaa 
gollooɓe ɲeɗuɓe ndiyam ɗam 
ɓee ana anndi. O noddi 
jommbaajo gorko oo,
o wii ɗum: —Yimɓe fuu 
peguujam mbelɗam 
mboowi adoraade. Nde 
yimɓe cigirii, 
nden ɗam welaa 
ɗam yaretee. Kaa 
aan, aɗa resi 
mbelɗam 
ɗam faa 
jooni. 



Nii Iisaa golliri haaynde mum 
aranndeere ley ngalluure Kaana ley 
leydi Galili. O ɓanngini 
baawɗe makko, taalibaaɓe 
makko ɓee ngoonɗini mo.



Iisaa yehi galle Piyeer, tawi esii Piyeer 
debbo ana lelii yo jontaaɗo.



Iisaa memi junngo makko, jontere makko selli, oon 
immii laatanii mo njaatigi. 



Kiikiiɗe caggal janal naange, yimɓe ngaddani Iisaa 
ɲawɓe e laddaaɓe fuu. Ngeenndi ndii fuu hawriti dow 
damal ngal.



O sellini ɲawɓe heewɓe, ɲawɓe ɲawuuji ɗi ngaldaa sii. 
O ribbi seyɗaani'en heewɓe, o accataa seyɗaani'en ɓee 
kaala, sabi eɓe anndi ko mo woni jaati. 



Yimɓe ɓee fuu ana njiɗi memde mo, sabi baawɗe ana 
njalta e makko cellina ɗum'en fuu. 



Yimɓe ngari, ngaddani mo bonnguujo mo worɓe nayon 
ndoondii.



Kaa ɓe ndonkii yottinde mo Iisaa 
sabaabu jamaa oo. Ɗum waɗi so 
ɓe kippiti bene oo foonndo makko, 
ɓe njippiniri bonnguujo oo e 
yulannde ndee, tawi ana 
lelnaa e 
dengeleewo. 



Nde Iisaa yiinoo goonɗinal maɓɓe ndee, wii bonnguujo 
oo: —Giɗam, luutti maa 
njaafaama. Nden, o wii 
bonnguujo oo: —Miɗo 
haalane: imma, 
ɓam dengeleewo 
maa, kootaa 
suudu maa. 



O naati laana, taalibaaɓe makko njokki e makko.
Ɗon e ɗon, ƴiiwoonde immodii e 
henndu mawndu e weendu 
nduu faa bempeeje ana 
cudda laana kaa, tawi 
kanko omo ɗaanii.



O jaabii ɓe, o wii: —Ko hulɓinta on? Onon famɗuɓe 
hoolaare! E oon wakkati, o immii, o jahii e henndu nduu 
e ndiyam weendu ɗam. Non fuu wii teen!
Haaynii ɓe, eɓe mbiya: —Gorko homo 
sifa mum wa'i nii, fay kenuuli e 
ndiyam ana ɗowtanoo ɗum? 



40 60

Sabi Laamɗo ɓamii ana yiɗa aduna 
oo faa hokkitiri Ɓiyum bajjo, yalla 

goonɗinɗo Bajjo oo fuu ana waasa 
naatude yiite, heɓa nguurndam 

nduumiiɗam.



Romankooɓe 3:23 yimɓe fuu luuttii, ngalaa ngeɗu e 
annoora Laamɗo.

Romankooɓe 6:23 Sabi mbarjaari luuttal yo maayde, kaa 
moƴƴere nde Laamɗo hokkata ndee yo nguurndam 
nduumiiɗam e ley haɓɓagol men e Joomiraaɗo men 

Iisaa Almasiihu.

Ibaraninkooɓe 9:27 Battane ɓii-aadama yo maayde cilol 
gootol, caggal ɗum, saree.

Efeesunkooɓe 2:8,9 Saabe hinnee Laamɗo oo kisinira-ɗon 
e dow hoolaade mon Almasiihu. Ɗam kisindam, wanaa e 
golle mooɗon haɓɓii, ko ɗam haɓɓii e mum dee, e dokkal 

Laamɗo. Ɗam wanaa njoɓdi golle neɗɗo pati 
fay gooto heɓa mantoraade ɗam.



Romankooɓe 10:9,10 So a seedorike hunduko maa Iisaa 
yo Joomiraaɗo, a goonɗinii e ɓernde maa Laamɗo wuurtinii 

mo e hakkunde maayɓe, a hisinte. Sabi goonɗinɗo e ley 
ɓernde mum, Laamɗo nanngiran ɗum pooccitiiɗo, 
ceedoriiɗo hunduko mum, Laamɗo hisinan ɗum,

Yuhanna 3:16,17 Sabi Laamɗo ɓamii ana yiɗa aduna oo 
faa hokkitiri Ɓiyum bajjo, yalla goonɗinɗo Bajjo oo fuu ana 

waasa naatude yiite, heɓa nguurndam nduumiiɗam. 
Laamɗo neliraali Ɓiyum oo e aduna faa Ɓiyum oo saroo 

aduna oo. Ko mo neliraa dee, faa aduna 
oo hisira saabe makko.

1 Yuhanna 5:11-13 Ɗum woni seedaaku oo: Laamɗo 
hokkii en nguurndam nduumiiɗam, ɗam nguurndam ana e 
Ɓiyiiko oo. Goodanɗo Ɓii Laamɗo oo fuu, heɓii nguurndam 
ɗam. Mo walanaa ɗum, heɓaali ɗam. Onon goonɗinɓe Ɓii 

Laamɗo oo ɓee, mi winndanii on ɗum, yalla oɗon 
taƴora on keɓii nguurndam nduumiiɗam.

